
درسان نبى كيت دمعراجكن دنائكن كلاڠت يڠ برفڠكت، سمفى كفد مستوى كجدين اين منورت روايات يڠ مشهور ادله فد فتڠ احد مالم اثنين مالم دوا فوله توجه بولن رجب، سمفى نبى فد سواتو تمفت يڠ برنام مستوى ايت، كلهاتن اوله نبى سؤرڠ يڠ انده ڬيلڠ ڬميلڠ جهياپ، هيلڠ٢ تمبول اوله كرن دكلوبوڠى فول اوله نور يڠ برلافس٢ ددالم سڠاڠر عرش الرحمن، دسان تمبوه فرتپاءن درنبى سياف اورڠ ايت، ملائكتكه دي؟ كدڠارن جاوب: تيدق، نبى كه دى كات نبى لاڬى، كدڠارن جاوب: بوكن.نبى برتاپ لاڬى، كالو تيدق سياف لاڬى؟ دجاوبكن كفد نبى، ايتوله سؤرڠ سلالو ليدهڽ دسمبورىڽ دڠن ذكر الله، ممبچراكن سڬل نعمة الله، دان هتيڽ سلالو فول ترسڠكت كفد سجد الله دان تمفت٢ ممفركتاكن اڬام الله، مجلس علم دان عبادة كفد الله، اورڠ ايت تيدق فرنه منچلا مماكى ايبو بفاپ، تيدق فرنه ممفربوات فكرجاءن يڠ منداتڠكن نستاءن دان چلاءن كفد ايبو بفاپ، دڠن سكوپڠ٢ وقت نبى ممفرهتيكن كملياءن اورڠ ايت ترجاديله كبسارن توهن كفد نبى مكـ نبى برتندؤ دڠن سجود كفد توهنڽ يڠ اسى كواس ايت، مكـ توهن الله برتيته كفد نبى مپوره ممنت اف يڠ اڠكو كهندقكى كتاكنله، نبى محمد تيدق سڠڬف مڠمكاكن اف بنر يڠ اكن دفنتاپ ايت، تروس نبى محمد موهن بربچار ساج مپمبهكن برماچم٢ فمبرين توهن كفد نبى٢ دان رسول دهولو يڠ تيدق بربيلڠ دان تراڠنكن در كبسارن نبى ابراهيم سمفى كفد كبسارن نبى الله عيسى انق مريم، آخرپ توهن سنديرى مأوجركن كفد نبى محمد: اڠكو يا محمد اكو جديكن ككاسيه كو سمنجاء در دالم تورة  اڠكو سوده ترتولس دكسيهنى الله. مكـ كتيك ايت باپقله كبسارن دان فڠكت يڠد بريكن توهن كفد نبى محمد. فڠبين كات توهن فول: اكو برى اڠكو فرنته دلافن فصل هندقله تورت دان اڠكو كرجاكن، اڠكو دان امة اڠكو يأيت ١- اسلام، ٢- هجرة، ٣- برجواڠ، ٤- برباپق صدقة، ٥- فواس بولن رمضان، ٦- مپوره اورڠ بربوات بايك، ٧- منڬر اورڠ درفد بربوات كجهاتن، دان ٨- بهوسڽ (كات توهن) در هارى جادى لاڠت دان بومى، سوده اكو فرضوكن كفد اڠكو دان امة اڠكو ليم فوله سمبهيڠ ددالم سهارى سمالم، هندقله اڠكو دان امة اڠكو منريماپ دان مڠرجاكنڽ سسوده ايت نبى محمد تورنله در مستوى دسمبت اوله جبرائيل سمفيله نبى كيت برتمو دڠن نبى موسى انق عمران، بليو برتاپ: اف يڠ دواجبكن توهن كفد اڠكو دان امة اڠكو محمد، ساهت نبى كيت دفرضوكن توهن ٥٠ سمبهيڠ سهارى سمالم، كات نبى موسى: برت امة ايت يا محمد منتاله كرڠانن كفد توهن، ننتى تيدق

